
AHOLI O‘RTASIDA 
OMMAVIY SPORTNI 

RIVOJLANTIRISHNING ILMIY-
USLUBIY ASOSLARI

Davulov Ozodbek Qalandarovich
Navoiy davlat konchilik va texnologiyalr universiteti

“Ijtimoiy gumanitar fanlar vajismoniy tarbiya” kafedrasi dotsenti

Annotatsiya: Mazkur maqolada aholi o‘rtasida ommaviy sportni rivojlantirishning ilmiy-uslubiy asoslari, jismoniy tarbiya 
tizimining jamiyat salomatligini mustahkamlashdagi o‘rni va ahamiyati tahlil etiladi. Shuningdek, sport infratuzilmasini 
rivojlantirish, yoshlar hamda aholining turli qatlamlarini sport faoliyatiga keng jalb etishning tashkiliy-pedagogik mexa­
nizmlari yoritilgan. Tadqiqot natijalariga ko‘ra, ommaviy sportni rivojlantirishda davlat siyosati, ta’lim muassasalari va 
mahalla tizimi muhim omil sifatida e’tirof etiladi.

Kalit so‘zlar: ommaviy sport, jismoniy tarbiya, sog‘lom turmush tarzi, sport infratuzilmasi, jismoniy faollik, sport siyosati.
Abstract: This article analyzes the scientific and methodological foundations of developing mass sports among the 
population, as well as the role and significance of the physical education system in strengthening public health. It also 
examines organizational and pedagogical mechanisms for developing sports infrastructure and widely engaging youth 
and various social groups in sports activities. The research findings indicate that state policy, educational institutions, and 
community-based systems play a crucial role in the development of mass sports.

Key words: mass sports, physical education, healthy lifestyle, sports infrastructure, physical activity, sports policy.
Аннотация: В данной статье анализируются научно-методические основы развития массового спорта среди насе­
ления, а также роль и значение системы физического воспитания в укреплении здоровья общества. Кроме того, 
рассматриваются организационно-педагогические механизмы развития спортивной инфраструктуры и широкого 
вовлечения молодежи и различных слоев населения в спортивную деятельность. По результатам исследования 
установлено, что государственная политика, образовательные учреждения и система махалли являются важ­
ными факторами развития массового спорта.

Ключевые слова: массовый спорт, физическое воспитание, здоровый образ жизни, спортивная инфраструктура, 
физическая активность, спортивная политика.

KIRISH
Bugungi kunda jahon miqyosida aholi salomatligini mustahkamlash hamda sog‘lom turmush tarzini shakl­

lantirish eng muhim ijtimoiy vazifalardan biri hisoblanadi. Shu bois, jismoniy tarbiya va sportni rivojlantirish, 
ayniqsa, ommaviy sportni keng targ‘ib etish davlat siyosatining ustuvor yo‘nalishlaridan biri sifatida e’tirof etil­
moqda.

MAVZUGA OID ADABIYOTLAR SHARHI
O‘zbekistonda ham so‘nggi yillarda sport sohasini rivojlantirishga alohida e’tibor qaratilmoqda. Jumladan, 

O‘zbekiston Respublikasi Prezidentining 2018-yil 5-martdagi “Jismoniy tarbiya va sport sohasida davlat bosh­
qaruvi tizimini tubdan takomillashtirish chora-tadbirlari toʻgʻrisida”gi PF-5368-son Farmoni1 (sport sohasini 
rivojlantirish bo‘yicha yangi tizim yaratish), Oʻzbekiston Respublikasi Prezidentining 2020-yil 30-oktabrdagi 
“Sogʻlom turmush tarzini keng tatbiq etish va ommaviy sportni yanada rivojlantirish chora-tadbirlari toʻgʻrisi­
da”gi PF-6099-son Farmoni2 (sog‘lom turmush tarzini keng joriy etish), Oʻzbekiston Respublikasi Prezidentining 
2022-yil 18-fevraldagi “Jamoat transportini moliyalashtirish tizimini takomillashtirish boʻyicha qoʻshimcha chora-

1	 O‘zbekiston Respublikasi Prezidentining 2018-yil 5-martdagi “Jismoniy tarbiya va sport sohasida davlat boshqaruvi tizimini tubdan 
takomillashtirish chora-tadbirlari toʻgʻrisida”gi PF-5368-son Farmoni: https://lex.uz/uz/docs/-3578121.

2	 Oʻzbekiston Respublikasi Prezidentining 2020-yil 30-oktabrdagi “Sogʻlom turmush tarzini keng tatbiq etish va ommaviy sportni 
yanada rivojlantirish chora-tadbirlari toʻgʻrisida”gi PF-6099-son Farmoni: https://lex.uz/docs/-5077667.

tadbirlar toʻgʻrisida”gi PQ-139-son qarori3 (aholi o‘rtasida ommaviy sportni rivojlantirish bo‘yicha qo‘shimcha 
chora-tadbirlar) mazkur sohada amalga oshirilayotgan islohotlarning muhim huquqiy asosini tashkil etadi. 
Mazkur normativ-huquqiy hujjatlar asosida sport infratuzilmasini rivojlantirish, sport musobaqalarini samarali 
tashkil etish hamda aholining barcha qatlamlarini sport faoliyatiga keng jalb etish borasida tizimli va keng 
ko‘lamli ishlar amalga oshirilmoqda.

TADQIQOT METODOLOGIYASI
Tadqiqot jarayonida ilmiy adabiyotlarni tahlil qilish, statistik ma’lumotlarni o‘rganish, pedagogik kuzatish, 

taqqoslash hamda umumlashtirish usullaridan foydalanildi. Mazkur metodlar ommaviy sportni rivojlantirishning 
nazariy va amaliy jihatlarini kompleks tarzda aniqlash imkonini berdi.

TAHLIL VA NATIJALAR
Ommaviy sport aholining keng qatlamlarini jismoniy faoliyatga jalb etishga qaratilgan tizimli faoliyat bo‘lib, 

ilmiy nuqtai nazardan jismoniy rivojlanish, sog‘lomlashtirish, profilaktik ta’sir hamda ijtimoiy integratsiya kabi 
muhim komponentlarni o‘z ichiga oladi. Uning asosiy vazifasi aholining imkon qadar keng qismini sport bilan 
muntazam shug‘ullanishga jalb etish orqali jamiyat salomatligini mustahkamlashdan iborat. Ommaviy sportni 
rivojlantirishning ilmiy-uslubiy asoslari pedagogik, tibbiy-biologik, psixologik hamda ijtimoiy-iqtisodiy omillar 
uyg‘unligiga tayanadi. Xususan, pedagogik yondashuv aholining turli yosh guruhlariga mos mashg‘ulot metod­
larini ishlab chiqish, individual yondashuvni ta’minlash va yuklamani bosqichma-bosqich oshirish tamoyillariga 
asoslanadi.

Tibbiy-biologik jihatdan jismoniy mashqlar inson organizmiga ijobiy fiziologik ta’sir ko‘rsatib, yurak-qon tomir 
tizimi, nafas olish organlari va mushaklar faoliyatining mustahkamlanishiga xizmat qiladi. Psixologik omillar, 
jumladan, motivatsiya, qiziqish va ijtimoiy qo‘llab-quvvatlash darajasi sportda faol ishtirok etishni rag‘batlanti­
radi. Shu bilan birga, ijtimoiy-iqtisodiy omillar, ya’ni aholining daromad darajasi, bo‘sh vaqt mavjudligi va infra­
tuzilmaning rivojlanganligi sport bilan shug‘ullanish imkoniyatlariga bevosita ta’sir ko‘rsatadi. Ommaviy sportni 
rivojlantirish metodologiyasi tizimlilik, omma uchun ochiqlik, moslashuvchanlik va innovatsionlik tamoyillariga 
asoslanib, sport faoliyatini uzluksiz tashkil etish, barcha qatlamlar uchun teng imkoniyatlar yaratish, hududiy 
va individual xususiyatlarni hisobga olish hamda zamonaviy texnologiyalarni keng qo‘llashni nazarda tutadi. 
Metodik jihatdan esa yuklamani to‘g‘ri taqsimlash, mashg‘ulotlarning muntazamligini ta’minlash va xavfsizlik 
qoidalariga qat’iy rioya qilish muhim ahamiyat kasb etadi.

Zamonaviy sharoitda ommaviy sportni rivojlantirish jarayoni yangi imkoniyatlar bilan bir qatorda, rivojlan­
ishni jadallashtirishni talab etuvchi ayrim omillar bilan ham tavsiflanadi, jumladan, sport infratuzilmasini yanada 
kengaytirish, aholining sportga bo‘lgan qiziqishini oshirish, malakali mutaxassislar salohiyatini mustahkamlash 
hamda raqamli texnologiyalardan foydalanish ko‘lamini kengaytirish zarurati mavjud. Ilmiy tadqiqotlar ushbu 
yo‘nalishda kompleks yondashuvni qo‘llash yuqori samaradorlikka erishishda muhim omil ekanligini ko‘rsatadi. 
Shu asosda raqamli sport platformalarini joriy etish, oilaviy sport madaniyatini rivojlantirish, maktab va mahalla 
tizimida sport faoliyatini kuchaytirish hamda sog‘lom turmush tarzini keng ommalashtirish ustuvor yo‘nalishlar 
sifatida namoyon bo‘lmoqda. Umuman olganda, ommaviy sport inson salomatligini mustahkamlash, jismoniy 
rivojlanishni ta’minlash hamda jamiyatda sog‘lom turmush tarzini shakllantirishda muhim ahamiyatga ega bo‘lib, 
muntazam jismoniy mashqlar bilan shug‘ullanish inson organizmining funksional imkoniyatlarini oshiradi va turli 
kasalliklarning oldini olishga samarali xizmat qiladi (1-jadval).

1-jadval: Ommaviy sportning ijtimoiy ahamiyati
Yo‘nalish Natija

Sog‘liqni mustahkamlash Aholi salomatligi yaxshilanadi

Yoshlar tarbiyasi Salbiy odatlar kamayadi

Ijtimoiy faollik Jamiyatda ijtimoiy hamjihatlik kuchayadi

Bo‘sh vaqtni tashkil etish Yoshlarning bo‘sh vaqti samarali o‘tadi

Mazkur jadvalda ommaviy sportning jamiyat hayotiga ko‘rsatadigan asosiy ijtimoiy va sog‘lomlashtiruvchi 
ta’sirlari tizimli ravishda yoritilgan bo‘lib, unda sport faoliyatining sog‘liqni mustahkamlash orqali aholi salomat­
ligini yaxshilashi, yoshlar tarbiyasida salbiy odatlarning kamayishiga xizmat qilishi, ijtimoiy faollikni oshirib jami­

3	 Oʻzbekiston Respublikasi Prezidentining 2022-yil 18-fevraldagi “Jamoat transportini moliyalashtirish tizimini takomillashtirish boʻyicha 
qoʻshimcha chora-tadbirlar toʻgʻrisida”gi PQ-139-son qarori: https://lex.uz/uz/docs/-6850928 

yatda hamjihatlikni kuchaytirishi hamda bo‘sh vaqtni mazmunli tashkil etish orqali yoshlarning vaqtini samarali 
o‘tkazishga imkon yaratishi ilmiy asosda ifodalangan (2-jadval).

2-jadval: Ommaviy sport rivojiga ta’sir etuvchi asosiy omillar

Omil Mazmuni

Sport infratuzilmasi Sport majmualari va maydonchalar sonini oshirish

Ta’lim tizimi Maktab va OTMlarda sport mashg‘ulotlarini kuchaytirish

Mahalla tizimi Mahalla miqyosida sport musobaqalari tashkil etish

Axborot targ‘iboti OAV orqali sportni ommalashtirish

Mazkur jadvalda ommaviy sportni rivojlantirishga ta’sir etuvchi asosiy omillar va ularning mazmuni tizimli 
ravishda yoritilgan bo‘lib, unda sport infratuzilmasini kengaytirish orqali jismoniy mashg‘ulotlar uchun zarur 
sharoitlar yaratish, ta’lim tizimida sport mashg‘ulotlarini kuchaytirish orqali yoshlar orasida jismoniy faollikni 
oshirish, mahalla darajasida sport musobaqalarini tashkil etish orqali aholining keng qatlamlarini jalb etish 
hamda ommaviy axborot vositalari orqali sportni targ‘ib qilish orqali sog‘lom turmush tarzini ommalashtirishning 
muhim yo‘nalishlari ilmiy asosda ifodalangan (3-jadval).

3-jadval: Sport bilan shug‘ullanishning sog‘liq ko‘rsatkichlariga ta’siri

Ko‘rsatkich Sport bilan shug‘ullanuvchilar Shug‘ullanmaydiganlar

Jismoniy tayyorgarlik Yuqori Past

Kasallanish darajasi Past Yuqori

Mehnat qobiliyati Yuqori O‘rtacha

O‘tkazilgan ilmiy tahlillar natijalari shuni ko‘rsatadiki, sport infratuzilmasi rivojlangan hududlarda aholi 
jismoniy faolligi yuqori darajada namoyon bo‘ladi, sport musobaqalari va turli tadbirlar sonining ortishi esa 
yoshlarning sportga bo‘lgan qiziqishini sezilarli darajada oshiradi hamda ta’lim muassasalari ommaviy sportni 
rivojlantirishning muhim va samarali platformasi sifatida xizmat qiladi. Tadqiqotning ilmiy yangiligi shundan 
iboratki, unda ommaviy sportni rivojlantirishning tashkiliy-pedagogik mexanizmlari tizimli ravishda tahlil qilinib, 
aholining jismoniy faolligini oshirishda mahalla tizimining muhim o‘rni ilmiy jihatdan asoslab berildi hamda sport 
infratuzilmasi bilan ommaviy sport rivoji o‘rtasidagi uzviy bog‘liqlik aniqlashtirildi. Tadqiqot natijalarining amaliy 
ahamiyati shundaki, ular ta’lim muassasalarida jismoniy tarbiya mashg‘ulotlarini yanada takomillashtirish, 
mahalla miqyosida sport tadbirlarini samarali tashkil etish hamda sog‘lom turmush tarzini keng targ‘ib qilish 
jarayonlarida keng qo‘llanilishi mumkin.

XULOSA VA TAKLIFLAR
Ommaviy sportni rivojlantirish jamiyat salomatligini mustahkamlashda muhim omil hisoblanadi va tadqiqot 

natijalariga asoslanib bir qator amaliy taklif va tavsiyalar ishlab chiqildi. Xususan, mahallalarda sport maydon­
chalari sonini ko‘paytirish, ta’lim muassasalarida sport musobaqalarini muntazam tashkil etish, aholining barcha 
qatlamlarini sport tadbirlariga keng jalb qilish, sog‘lom turmush tarzini targ‘ib qiluvchi axborot kampaniyalarini 
kengaytirish hamda yoshlar uchun sport to‘garaklarini izchil rivojlantirish muhim yo‘nalishlar sifatida belgilandi. 
Shu bilan birga, aholining yosh, jins va jismoniy tayyorgarlik darajasini inobatga olgan holda ilmiy asoslangan 
mashg‘ulot dasturlarini ishlab chiqish, ommaviy axborot vositalari va ijtimoiy tarmoqlar orqali sportning ijobiy 
ta’siri haqida tizimli targ‘ibot olib borish, trenerlar hamda jismoniy tarbiya o‘qituvchilarining malakasini zamonaviy 
ilmiy-uslubiy bilimlar asosida oshirib borish zarurati asoslab berildi.

Bundan tashqari, aholining sport bilan shug‘ullanish darajasini muntazam monitoring qilish va tahlil etish 
orqali strategik yondashuvlarni takomillashtirish, shuningdek, hududiy xususiyatlarni hisobga olgan holda 
qishloq va shahar sharoitlari uchun moslashuvchan yondashuvlarni qo‘llash muhim ahamiyat kasb etadi. Amaliy 
jihatdan esa mahallalar, maktablar va bog‘larda bepul sport to‘garaklarini tashkil etish, yangi sport maydoncha­
lari, yugurish yo‘laklari va ochiq trenajyorlar barpo etish orqali infratuzilmani rivojlantirish, marafonlar, sparta­
kiadalar hamda oilaviy sport musobaqalarini muntazam o‘tkazish orqali ommaviy sport tadbirlarini kengaytirish, 
aholining sportga qiziqishini oshirish maqsadida raqamli platformalar, mobil ilovalar va onlayn mashg‘ulot tizim­
larini joriy etish, shuningdek, sport loyihalarini moliyalashtirish va qo‘llab-quvvatlashda davlat hamda xususiy 
sektor hamkorligini yanada kuchaytirish istiqbolli yo‘nalishlar sifatida e’tirof etiladi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining PQ-3031-son qarori, 2017-yil. https://lex.uz/docs/-3226019.
2.	 O‘zbekiston Respublikasi Prezidentining PQ-5368-son qarori, 2018-yil. https://lex.uz/uz/docs/-3578121.
3.	 O‘zbekiston Respublikasi Prezidentining PF-6099-son farmoni, 2020-yil. https://lex.uz/docs/-5077667.
4.	 Oʻzbekiston Respublikasi Prezidentining qarori, 21.02.2022 yildagi PQ-139-son https://www.lex.uz/uz/

docs/-5871090?ONDATE=30.04.2024&action=compare.
5.	 Salomov R.S. Jismoniy tarbiya nazariyasi va metodikasi. – Toshkent, 2019-yil.
6.	 Matkarimov R.M. Sport pedagogikasi. – Toshkent, 2021-yil.	
7.	 Karimov F.A. Ommaviy sportni rivojlantirish muammolari. – Toshkent, 2022-yil.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

523

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, mart, 3(2)-son

2026. №3(2)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


